
sivitay i gadu

aza ti Muni, ka tjau puvaljaw ruvaivaik kata valjaw a mavavuwa
siuljay, temalem ta ngilengil tiamadju. aza quma niamadju izua i palikulikuz
tua gadu, nu djavacn kimaya icuzikang djemaljum. aza tapaw ika gaca ika
keri pacengceng, au izua sinan kansuba i gidigidi, sicapacapa tua ngilengil.

izua ka ita gezemetj, makakan tiamadju, cemaca tua kinacu a biciu a
kisululjay, sa patideq a ljemizaw ta cacapain. manu gudemen za tjanuita i
dalilj a vauwa, tanadam ta za cekelj, kau ringringen ti muni “zanqu za
cacapain, uri vaik aken a semaumaq a venely tua vauwa” aya. au malap ta
rusuk remagezemetj a vaik maginaljan muri vaiwa.

vaik semaumagq a cekelj ni muni, amin timadju izua kilalaing taza
cacapain. ika cuay tu pavaveliveliden za ngilengil, sevaivaik anga maca ta
satagedan. tjemengetjengez itua paljing, manu lemangda ta galugulugu a
zaing, kemedreng a djiruwac manu pacunan a tjuruvu a matu sivitay a na
marasudj a vaivaik, maka gayagayaw tjamadju a cemalivat, ika pualalang tu
anema sirukaikay naza mareka caucau. pacucunan ni Muni, ljakua za caucau
Ika sumavanen timadju tu kina mapacun ki ini. vaivaik a pasaviri tjalju ta

gadugaduin maqulip anga za sivitay. ka saugeseg ti muni, semequ ta

saqiyuqiyu a sequ. “amin! a ku ngilengil!” au kirimu a migacalj sa velidi za
ngilengil.

kamaljiya mangtjez za valjaw ni Muni, ika saqgivu pasu matjalatjalaw
tua vinaikan a remagezemetj a semaumag, kemeljang a cekelj tu timadju a
nakuya, miculeq tauta. ka uri kencengelj tiamadju, avanazua tjaucikelan a
cekelj taza sigezemetjan a sinecevungan a sivitay. aza valjaw givuin a
mayatucu “masa susepi kineka ravac a sivitay imaza, ljakua qadjaw
kasicuayan ki izua neka u kinilandavan, sa namagageci a ginaljan au macay
mapuljat”. anema tjakeljang pay. qinazalj aya ramaljemaljeng, kemasi
kalevelevan a cemas tja ayavaw a matazua.

kemasizuanga nu temekel ta vauwa, pakan anan isangas tua nagemati
kata i palingulj a kadjunangan. avan tauta ika na mumalj anga pacun a
misepi ti Muni. “masa singelit a tjavuvu i kavulungan, avan nu sipakeljang
tja nuaken” aya timadju. tazua cavilj aza talem a ngilengil na mirazek a
cemuvug , na pulami tu sepavely. liaw cavilj a na sarenguwagq a sikac
niamadju. azuanga kai ni Muni “padjalim itjen izua tja kanen, neka gemalalj

amin a vulaqut”.

